Súðavíkurhreppur

- Fundargerð -

39. fundur sveitarstjórnar kjörtímabilið 2006-2010
Árið 2009, fimmtudaginn 15. janúar kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir, Valgeir Rúnar Hauksson og Sigurdís Samúelsdóttir.  Barði boðaði forföll og mætti enginn í hans stað.
Oddviti setti fundinn, bauð fundarmenn velkomna og óskaði eftir athugasemdum við fundarboð.  Engar athugasemdir gerðar við fundarboðið.
Dagskrá:

1. Fundargerð 15 fundar félagsmálanefndar frá 10.12.08

2. Fjárhagsáætlun Súðavíkurhrepps og stofnana hans fyrir árið 2009.  Seinni umræða

3. Beiðni um umsögn vegna áforma um sameiningu heilbrigðisstofnana 

4. Krafa um greiðslu á útlögðum kostnaði. Bréf frá eigendum sumarhúss að Birnustöðum, dagsett 30.12.08 (06 09 002)
5. Beiðni um umsögn á umsókn um leyfi til malarefnistöku í Álftafirði (08 12 003). 

6. Aðalfundarboð Sumarbyggðar hf. fyrirhugaður 5. febrúar nk.

7. Tilkynning um sölu á jörðunum Hlíð og Hlíðarkoti 

Lagt fram

8. Fundargerð 70. fundar Heilbrigðisnefndar Vestfjarða frá 12.12.08

9. Afrit af svarbréfi dags. 01.12.08 frá menntamálaráðuneytinu til Sturlu Böðvarssonar, forseta Alþings

10. Bréf frá Samgönguráðuneytinu, dagsett 02.01.09 vegna samskipta og afgreiðslna Súðavíkurhrepps til Lögsýnar ehf. f.h. eigenda sumarhúss að Birnustöðum.

11. Leiðbeiningar félags- og tryggingarmálaráðuneytisins um fjárhagsaðstoð sveitarfélaga í bréfi dags 15.12.08

12. Bréf frá Menntamálaráðuneytinu dags. 19.12.08 vegna samstarfssamnings um heilsueflingu og forvarnir framhaldsskólanema

13. Bréf frá Búnaðarsamtökum Vesturlands dags. 31.12.08 vegna samstarfsverkefnis um þjóðlendumál


1. Fundargerð 15 fundar félagsmálanefndar frá 10.12.08
Fundargerð er í 1 lið.
Fundargerð lögð fram til kynningar.

2. Fjárhagsáætlun Súðavíkurhrepps og stofnana hans fyrir árið 2009.  Seinni umræða
Farið yfir fjárhagsáætlun Súðavíkurhrepps og stofnana hans fyrir árið 2009.

Með áorðnum breytingum á fjárhagsáætlun fyrir árið 2009 eru tekjur samstæðureiknings Súðavíkurhrepps, (A og B hluta), áætlaðar kr. 163.339.000 og útgjöld áætluð kr. 150.241.000.  

Niðurstaða reksturs án fjármagnsliða og afskrifta er því jákvæð um kr. 13.098.000. 

Fjármunatekjur umfram fjármagnsgjöld eru áætlaðar neikvæðar um 45 þúsund og afskriftir áætlaðar kr. 9.476.000.

Rekstrarniðurstaða samstæðureiknings Súðavíkurhrepps er því jákvæð um kr. 3.577.000.

Í ljósi efnahagsaðstæðna í landinu er sveitarstjórn sammála um að hafa gjaldskrár sveitarfélagsins fyrir árið 2009 óbreyttar frá árinu 2008 en endurskoða þær í apríl nk. 

Fjárhagsáætlun fyrir árið 2009 samþykkt samhljóða.

3. Beiðni um umsögn vegna áforma um sameiningu heilbrigðisstofnana

Lagt fram bréf frá heilbrigðisráðuneytinu dagsett 7. janúar sl., þar sem gerð er grein fyrir áformum um sameiningu heilbrigðisstofnana og óskað umsagnar. Heilbrigðisstofnunin á Ísafirði og Heilbrigðisstofnunin í Bolungarvík hafa verið sameinaðar undir heitinu Heilbrigðisstofnun Vestfjarða og er áætlað að sameina þá stofnun við Heilbrigðisstofnunina á Patreksfirði. 
Sveitarstjórn telur mikilvægt að standa vörð um hagsmuni sjúklinga og vonar að ofangreindar sameiningar heilbrigðisstofnana verði ekki til þess að skerða þjónustu við þá. 
4. Krafa um greiðslu á útlögðum kostnaði. Bréf frá eigendum sumarhúss að Birnustöðum, dagsett 30.12.08 (06 09 002)
Í erindinu er þess krafist að Súðavíkurhreppur greiði útlagðan lögfræðikostnað eigenda sumarhússins sem til hefur fallið vegna útgefins byggingarleyfis vélageymslu á Birnustöðum.  Jafnframt er óskað eftir að fá afrit af áliti Andra Árnasonar hdl., lögfræðingi Súðavíkurhrepps um sama mál. 
Varðandi kröfu eigenda sumarhúss á greiðslu útlagðs kostnaðar vísar sveitarstjórn í fyrri samþykkt sína vegna sama máls sem tekið var fyrir á 37. fundi er haldinn var 18. desember sl. 

Sveitarstjórn telur engar nýjar upplýsingar hafi komið fram í málinu sem breyti þeirri samþykkt sveitarstjórnar sem þar er gerð. 

Varðandi beiðni um afrit af áliti Andra Árnasonar hdl., lögfræðings Súðavíkurhrepps um kröfu sömu aðila um greiðslu útlagðs kostnaðar telur sveitarstjórn gögnin undanþegin upplýsingaskyldu með vísan til 2. tölul. 1. mgr. 4. gr. upplýsingalaga nr. 50/1996 og hafnar því erindinu. 

5. Beiðni um umsögn á umsókn um leyfi til malarefnistöku í Álftafirði           (08 12 003). 
Áður tekið fyrir á fundi 37. fundi þann 18. desember sl.  Orkustofnun gerði athugasemdir við umsókn Steypustöðvarinnar Ásel ehf., dagsett. 12.12.08 þar sem sótt er um leyfi til malarefnistöku í Álftafirði.  
Lagt fram bréf frá Orkustofnun dags. 12.01.2009 þar sem óskað er eftir nýrri umsögn á endurnýjaða umsókn Ásels um leyfi til töku 15.000 m3 efnis úr Álftafirði. Jafnframt lögð fram greinargerð sem unnin er af Náttúrustofu Vestfjarða vegna hugsanlegrar efnistöku.  
Sveitarstjórn mælir eindregið með því að ekki verði gefið út leyfi til efnistöku í Álftafirði fyrr en rannsókn hafi verið gerð á því hvaða áhrif efnistaka á litlu dýpi við Hattareyri hafi á landbrot á nálægu strandsvæði.  

Auk þess liggja engar upplýsingar fyrir um hvaða áhrif efnistaka hafi á lífríki þess svæðis sem fyrir áhrifum verða vegna efnistökunnar.   

Samkvæmt fyrirliggjandi upplýsingum kemur fram að undanfarin ár hafa a.m.k. 60.000 m3 af malarefni verið dælt upp án leyfis frá þeim stað sem sótt er um leyfi til efnistöku nú. Það hafi verið gert án vitneskju um hvaða áhrif það hafi haft á landbrot eða lífríki nærliggjandi svæða.
Af þeim sökum getur sveitarstjórn ekki fyrir sitt leyti gefið jákvæða umsögn á frekari malarefnistöku í innanverðum Álftafirði og mælir eindregið með því að umsókninni verði hafnað þar til bætt hafi verið úr fyrrnefndum upplýsingaskorti.
6. Aðalfundarboð Sumarbyggðar hf. fyrirhugaður 5. febrúar nk.
Sveitarstjórn er sammála um að sveitarstjóri fari með atkvæði sveitarfélagsins á fundinum.
7. Tilkynning um sölu á jörðunum Hlíð og Hlíðarkoti 
Í bréfinu er upplýst um sölu á jörðunum Hlíð og Hlíðarkoti samkvæmt tilkynningarskyldu, 10 gr. jarðalaga nr. 81/2004. 
Lagt fram til kynningar.
Lagt fram

8. Fundargerð 70. fundar Heilbrigðisnefndar Vestfjarða frá 12.12.08
Fundargerð og fjárhagsáætlun fyrir árið 2009.

Lagt fram til kynningar.
9. Afrit af svarbréfi dags. 01.12.08 frá menntamálaráðuneytinu til Sturlu Böðvarssonar, forseta Alþings
Lagt fram til kynningar.
10. Bréf frá Samgönguráðuneytinu, dagsett 02.01.09 vegna samskipta og afgreiðslna Súðavíkurhrepps til Lögsýnar ehf. f.h. eigenda sumarhúss að Birnustöðum.
Í bréfinu er upplýst að Samgönguráðuneytið telji að tilkynningar sveitarstjórnar til málsaðila hafi verið í anda góðra stjórnsýsluhátta þannig að ekki hefði átt að fara á milli mála hvernig erindi hafi verið afgreidd.
Lagt fram til kynningar.

11. Leiðbeiningar félags- og tryggingarmálaráðuneytisins um fjárhagsaðstoð sveitarfélaga í bréfi dags 15.12.08
Í bréfinu er farið yfir reglur sem gilda um mat á fjárþörf og veitingu fjárhagsaðstoðar.

Lagt fram til kynningar.

12. Bréf frá Menntamálaráðuneytinu dags. 19.12.08 vegna samstarfssamnings um heilsueflingu og forvarnir framhaldsskólanema
Lagt fram til kynningar.
13. Bréf frá Búnaðarsamtökum Vesturlands dags. 31.12.08 vegna samstarfsverkefnis um þjóðlendumál
Lagt fram til kynningar. 
Fleira ekki gert, fundargerð upplesin og samþykkt. Fundi slitið kl. 19:15.
Sign:

Ómar Már Jónsson

Valgeir Rúnar Hauksson, 


Hulda Gunnarsdóttir

Sigurdís Samúelsdóttir

